Epesus 1:1 i Epesus 1:3

Kapya atu ba Pol hato hi

Epesus
Ab0 moy

Pol hato kapya énték hadén avOomald Epesus.
Epesus ma malak 10k athéy bén. Pol lo Silas bok
i lomalak lomalak ek enar) Wapombén anén Abo
Mavi béy hadéy avomal6 aleba éy0 Epesus haviy
(Ap 18:18-21; 19:1-41). Havery yam ma Pol hi hamé
Epesus hathak lonb6 ba hamo hatém sondabén 16.
Vém ma hatak Epesus ba hi ma hato kapya énték.

Hato ek embatho ininy évhaviyy lon). Ma miy
hato ek enay inir) kambom bén ami. Haddy thélod
hathak WapOombén anén wapom lomaloma. Ma
hik évhavir) anéy londndé mavi thd hadéy i.

Polhamo koladdn ma hato kapya énték hadén 60
AD la.

Pol hév lamavi
1 *Ya Pol, Yisu Kilisi anén aposel hathak
Wapdmbéy da anéy lahavin. Yahato kapya énték
hadéy avOmald mathery anén Epesus takatu ba
évhavin) ba esopa Yisu Kilisi. 2 Alal6aniry Kamik
WapOmbéy 10k Any6 Bépy Yisu Kilisi néném inir
wapOm 10k labali éndén molo.
Wapbmbén hév nom mavi lomaloma hadén alalo
hathak Kilisi
3*Alaldé namb6 WapOmbéy, alaldaniy Anyd Bén
Yisu Kilisi anéy Lamb06. Yani bok hév Lovak

* 11 Ap18:19-21;19:1 T 1:3: Ep2:6



Epesus 1:4 ii Epesus 1:13

Mathery anény mek mavi hathak némkama loma-
loma anén malak lery yov hadén alalé takatu ba
amin havin Kilisi. 4 *Sébok atu ba mir hapesan
pik ami denary) ma halam alal6 takatu ba amo
havir Kilisi ek nambitak mather) 16k kambom mi
énjék yani ma. 5 *Ma lahavir alald ba intu hathak
anén lamavi 10k anény auk ma bok habi sék yov ek
nambitak anéy nali esak Yisu Kilisi. Hadum aéy
6 ek avOmald némbd anéy wapOom l6kmangin. Yani
hangas6 anén wapom én oyar bir ek alald takatu
ba amin haviy) Nakadur, anéy bindaluk andy.

7 *Yani hawa alalé vé hathak Kilisi anéy tha-
laler) ba hale alaldaniny kambom liliry hathak anér
wapOm anéy sam valaluk. 8 Ma hangas6 anéy
wapOm takatu ba hayo abdlék siny ba halelope hayo
hamo alal6é 16k hév auk béy ek nayala ndOmkama
lomaloma sapén. 9 *Sébok ma yani kapd mavi ba
havak auk loy) kap6 hathak Kilisi. Ma 1ék hik anér
auk éy tho hadén alald. 10 *Auk éy ma auk isup
ndmkama takatuba hamo pikloler esak doygtom ba
némo Kilisi vibin). NOm éy tem imbitak éndéy anéry
waklavon.

11 *Nomkama takatu ba Wapdmbéy lahabi nim-
bitak ma 16kthé tem nimbitak aéy. Ma bosébok
ma lahabi nena tem enja yél16 né Islael ba habutiy
anéy sék hayo hék yélo. Ba intu hathak Kilisi yani
hawa yél6 hatdom anény sam. 12 Yani hadum aén ek
yél6 né moy takatu ba aév malerin ek Kilisi nabam
anéy athén lokmangin. 13 Ma haver) yam ma mol6

*14: jon15:16  F 1:5: Jon1:12 T 1:7: Ep 2:7; Kol 1:14
* 1:9: Lom16:25 * 1:10: Kol1:1620  1:11: Lom 8:28-29

olan6 abo avanéy aén iyom. Ab6 éy ma Abo Mavi
atu ba ném moél6 bulubir. M616 olan6 ba 6évhavir),
én ma WapOmbén habutiny anén sék hayd hék molo.
Sék ény ma Lovak Mathery atu ba Wapombén bok
havak abd yov ek ném élém. 14 *WapOmbéy hév
Lovak Mathery hadéy alaldo hatdém n6m mavi atu
ba havak abd ek ném anéy daho, ek waklavorn
ép ma tem ném anéy avomald vé énjék kambom
lomaloma. Ba intu nabam anén athéy l6kmangin
esak len.

Pol haten mek ek avbmal6 Epesus

15 Yahalan6 ab6 takén hathak mold 6évhavin
Anyd Bépy Yisu Kilisi 16klokwar) 160k lemimhavir
avOmald mather 16kth6. Aén ba 16 yahanary
yalenymavi velevele hadén WapOmbéy hathak mélo
halok yenan mek. 17 *Yahatery mek 16b6l6y ek
WapOmbéy ném anéy Lovak Mathery éndény molo
ek ném auk mavi 16k injik abd 16k kup tho éndéy
molo ek noyala yani katd andy. Yani ma alalOanir
Anyo0 Béy Yisu Kilisi anény Lamb6 16kmangin). 18 Ma
yahater) mek ek Wapdmbén ném deda mavi éndok
mol6 kapoldmim ek noyala ndmbéy atu ba halam
molé ek nbném malemim esak. NOom takén ma
wapOm l6kmangin) andy ek anén avomald mather
neja ember yam. 19 *Ma yahater) ek m6l6 noyala
anén loklokwar) andy biny atu ba hathak hadum ku
ek hév alalo takatu ba aévhavir) yani sa. Loklokwar)
ép iyom intu 20 *bok hik Kilisi liy hék nama hathak
ba hadd yani hamdé Wapombén bar) vianby anér

* 1:14: 2Ko1:22 ¥ 1:17: Kol1:9 © 1:19: Kol1:11 * 1:20:
Sng 110:1; 2Ko 13:4; Kol 2:12

le. 21 *Lopy &y ma Kilisi hamé vuliy andy ek
ngbkba 10k ngbk bén lomaloma ma agela béy 16k
16klokwar) sapén ma 1é 16k athén bén 16ktho takatu
ba tem némo éndén lék ma ember yam imbir.
22 *Wapdmbén hatak ndmkama 16kthd hamo Kil-
isi anéy 1oklokwary vibin) ma hév yani ek imbitak
ndmkama sapén anén alay ek ném anén avomald
0doy takatu ba évhavin yani sa. 23*Avomald évhavir
ma hatom yanida linkupik. Yani hamo thélo kapo
16k ndmkama sapéy kapo ba hayo abolék sir.

2

Wapo6mbén hév lokmala hadéy alalo né nama

1*S8bok ma mold ovalaki abd balabur ba udum
kambom lomaloma ba intu mo616 kap6l6mim bok
hama yov. 2*Bok olano pik anén auk ba osopa gok
Saday anény abo. Yani ma any0 béy ek ngok takatu
ba émo0 pik vulin. Ma 1ék hadum ku havir) avomalo
takatu ba ibi len6ndoy siny) ek nedand Wapombén
anéy abd. 3 *Bok alald 10kthd amd hatom théld
ba asopa kap6lonin bd anéy thethanak 10k anén
auk. Alalé 16k avomald takatu ba evathu hamo pik
ayabin) WapOmbéy anéy lamanir) iyom.

45 *Ba intu kambom takatu ba bék adum ma
bok hik alal6aniry kap0ldyin vond yov. Ma dorntom
Wapbmbéy any6 hév kapd 10k lahavin alalé bén
andn ba hév l0kmala hadén alald haviy Kilisi.
Avandy bin) nena Wapdmbén hév alalé bulubir

* 1:21: Kol1:16;2:10 © 1:22: Sng86  1:23: Lom 12:5;Ep
4:10,15; Kol 1:18 * 2:1: Kol 1:21; 2:13 * 2:2: Kol 3:7; Tit 3:3
* 2:3: Kol3:6 ~ 2:4-5: Lom6:11-13

hathak anén wapom. 6 *Ma hik alald lir) havir Kil-
isi ba had6 alalé amdé malak ley haviy yani. Alald
amo haviy Yisu Kilisi ba intu hadum ném takéy
aép. 7Yani hadum ném mavi takén ek alalé hathak
Yisu Kilisi ek wak ndmbén atu ba tem imbitak em-
bery yam ma yani hatdom injik anény wapom anoy
biny atu thé. 8 Avandy, Wapdmbéy anén wapOom
hév mélo bulubin hathak unim 6évhavi). Hév
oyar) biry) ba mir) udum némlate ek owa bulubir) éy
ami. 9 *Ma min hayé mol6 unim ku ba hév ami.
Ba intu min hatébm anydla embam yanida ami.
10 *Mi, alald takatu ba amé havin Yisu Kilisi ma
WapOmbéy da bary hapesar lukmuk ek nandum ku
mavi takatu ba bék hapbépék yov ek nandum.

Kilisi hadum avomald Islael 16k avOmald lon
buyan ibitak dontom

11 Aéy ba molo né loy buyay lemimimbi nena
bok 6md viyain ek avOmald Islael. Thélé ethak
elam molo nena, “Né mir engothe kupik ami”. Ma
elam théloda nena, “Né engothe kupik”. Ku éy
ma ku bahenin iyom. 12 *M616 bok 6m6 daimbd
ek Kilisi ma mo6l6 miry) Wapdmbérn anén avomald
hatom Islael ami. Ma tabé takatu ba WapOmbér
bok havak haviy Islael ma min hathak mol6 ami.
Ma mol6 min 6év malemim ek n6m mavi la ami
16k 6m6 pik oyar) ma WapOmbéy mi. 13 *Sébok
ma molo 6mo daimbo ek WapOmbén, ma dontom
1ék 6mo6 haviy Yisu Kilisi ba intu Wapdmbén hawa

* 96 Kol2:12 © 2:9: 1K01:29-31;2Ti1:9 © 2:10: Tit 2:14
* 2:12: Lom9:4:Kol1:21  2:13: Kol1:20

mol6 halém bidory) oyar ek yani hathak Kilisi anér
thalaler).

14 *Kilisi da ma alal®ani) yohok ba hadum ek
yélo Islael 16k m616 avomald lory buyar nambitak
0doy dontom. Sébok ma alald apdlik hathak i ba
hatom badéy hayar théld 16k alald kisi, ma donjtom
1ék Kilisi hamo badén éy lu. 15 *Badéy én ma Islael
inin) abd balabury lomaloma. Ma Kilisi hama ba
hapole abd takény vé ek indum 6ddy ju éy nimbitak
0doy lukmuk dontom némod yani kapd. Hadum
aép ba intu y6hok habitak. 16 *Ma 6d6y ju &y ma
yani hakapo i hathak dontom ek nimbitak kupik
doytom hathak ik yani von6 hathak a ek indum
y0hOk imbirn 6doy lukmuk éy ma WapOombéy. Aéy
ba intu Yisu hik alaldanin apdlik éy vond hathak
a. 17 *Yani halém ba hanar abd yohok hadén molo
takatu ba 6md daimbo 10k yélo takatu ba amd
bidoy. 18 Aéy ba hathak Kilisi anéy ku ma Lovak
Mather dontom iyom hapesar lojondé ek mol6 16k
yélo ana bidor ek Kamikbén.

Alalé ma Anyo6 Bén anén unyak mathen

19 *Aén ba sébok ma mold 6tdm avomald takatu
ba etak iniy) loy) ba i buyar ma pik mi. Ma doytom
1ék mo6l6 ma WapOmbéy anéy lon 10klinyak anéry
avOmald haviny avomalé mather) sapén. Ma mold
0md Wapdmbén anéy unyak lo lor. 20 *Alald né
aévhaviy) hatdbm unyak atu ba Wapombéy halav.
Aposel lo plopet ét6m unyak éy anéy bum ma Yisu

* 2:14: 1Ko 12:13 * 2:15: Kol 2:14 * 2:16: Sek 9:10; Kol
1:20,22 T 2:17: Ais57:19 T 2:19: Ep3:6 | 2:20: 1Ko 3:11

Kilisi da ma hatom landin. 2! *Anyd Bép Kilisi
hagégé unyak épy 160kthé loy) ba hadum ba halum-
bak bén ba habitak unyak mathery ek yanida.
22*Ma Kilisi halav unyak &y hathak molé avomald
loy buyan havi. Halav m6ld6 hathak doptom
havirn anéy avémald 10ktho hatdom unyak mather
ek WapOmbén émo esak anén Lovak Mather.

3

Pol hik Wap6mbén anény auk lon kapo thé hadéy

né lon buyan
1 *Wap6dmbén hadum ndém mavi takéy ba intu
ya Pol yahathak yahalek yaverndon 1él6 hadénp
Kamikbény. Ma yahamo koladdn ek malé nena
yahadum Yisu Kilisi anérn ku ek yahév mo16 njé loy
buyar sa. 2 *M616 bok olan6 ydov nena Wapdmbeén
hév anén wapom hadéy ya ba hév ku yaném molo
sa. 3*Ma hik anéy auk lor) kapd én thd hadén ya
hatom atu ba bok yahato abé dokte hathak yov
hék kapya énték. 4 Osam ab0 éy, ma tem noyala
yenarn auk esak auk lony kapd takatu ba hathak
Kilisi. > WapOmbéy min bok hik auk lon) kap6 takén
tho hadéy avomald bosébok ami. Ma dontom 1ék
WapOmbéy hik ndm takén tho hadén anéy plopet
10k aposel mather) hathak Lovak Mather). 6 *Ma
auk lony) kap6 éyp ma aénték. Hathak Abo Mavi ma
mol6 avomald loy buyar takatu ba 6mé havir) Yisu
Kilisi ma tem Wap0mbéy imbi sam dontom éndér
molo étdm sam atu ba habi hadén yéld avomald

* 2:21: 1Ko 3:16 * 2:22: 1Pi2:5 * 3:1: Plp 1:7,13 * 3:2:
Kol1:25 * 3:3: Ep1:9-10;Kol1:26  3:6: Ep2:13,16-19

Islael. Ma mol6 1ék ubitak kupik dontom haviy
yélo Islael. Ma mol0 10k yélo Islael tem naja nom
takatu ba Wapombér bok havak ab6 hathak imbir
i

7 *Hathak anén l6klokwar) ma Wapdmbéy hév
anén wapom hadény ya ek yambitak Abo Mavi éy
anén any6 ku. 8 *Ya ma yaodna 16k ek Wapdmbéy
anépy avomald mather) 10kth6, ma doytom hév anéy
wapOm hadéy ya ek yanar anén Ab6é Mavi esak
Kilisi anén némkama kékéldé éndén moldo yé loy
buyarn. Nomkama takén haldk ba hi bomar ba miy
hatom anydla eyala anéy 6doy ami. 9 Ma yani hév
ya ek yangik auk lory kapod éy thd élém yairn ek
avOmal0 sapén négé. WapOmbéy atu ba hapesar
pik lo ley) bok havuy auk lory) kapd én hadén morn
anody aleba 1€k ma hik thé. 10 Yani hadum aéy ek
ngbk bén ma anela 16k athéy anéy ler) sapén négé
nena yanilék hakapo avémal0 loy) buyar 16k Islael
ba ibitak avémal6 évhavir) dogtom. Ek batu neyala
anén auk kékelo 16kmanginy takén. 11 WapOmbén
hadum aén ek hasopa anéy auk atu ba bok lahabi
hadéy méy andy. Ma hathak alaldaniry Anyd Bép
Yisu Kilisi ma nom takéy 1€k hik anon.

12 *Alald aévhavin Kilisi ba amé havir yani ba
intu mir) akoé ek ana bidor) ek Wapdmbérn ami. Mj,
ayala avanon biny nena yanilamavi ek alalo. 13 Aén
ba mél6 mirn kapoldmim malair) esak vovar takatu
bayahawa hathak mo616 ami. Mi, m616 ma némbér
hék Wapombérn ma ba intu yahawa vovar) takén.

Pol haten mek

* 3:7: Kol1:25 * 3:8: 1K015:9-10  3:12: Jon 14:6; Lom 5:2

14Yalenhabi n6m takatu ba Wap6mbén hadum ba
yahathak yahalek yaverdon 1é16 hadén Kamikbér.
15 Yani bok hapesary avomald pik lo lery ba hév
athénp hadén théld 16kthd. 16 Yahatery mek ek
ndmkama 10kthd anéy alar 10kmangin nena ném
Lovak Mather) éndok mo616 kapdlomim ek embatho
molo lon esak yanida anén 16klokwan béy 17 *ek
Kilisi enja lor) ém6 molo kap6lomim esak unim
0évhaviny). Ma yahater) mek nena WapOmbén anéy
lahavipg ma indum ba numirn l6klokwar) étom a
anén ngalok haldk pik ba havalor lor) 18 ek m616 16k
1é mather 10ktho hatom noyala nena Kilisi anéry
lahavin) ma béy an6ny ba anén daim hathak bomar
ma halok bomar ba hi ma anéy vova ma hi ba
hi iyom. 19 Kilisi anéy lahavin) ma hi bomar ba
mir hatom anyola eyala anéy day ami. Ma donjtom
yahater) mek ek WapOombéy injik lahaviy én tho
éndény mold ek anéy ndmkama mavi 10kth6 atu ba
hamo yanida kapd ma émb0616 m616 kap0ldmim si).

20 Wapdmbér anéy 16klokwar) hathak hadum ku
hamé alald kap6loyin. Ma hathak 16klokwar) ép
ma yani hatom indum némkama takatu ba alald
anay lo lepinhabi hathak. Ma maléla takatu ba
alalé miny hatdém leyinimbi ami ma yani hatéom
indum n6m takén imbir). 21 Aéy ba alal6 takatu ba
aévhaviy) nabam Wapdmbén 16kmangin esak Yisu
Kilisi anéy athéy ni ba ni étdm wak némbéy intu
sapén. Avanon.

4

AvOmald évhavin ma Kilisi anén linkupik

* 3:17: Jon 14:23; Kol 1:23; 2:7

1*Aén ba ya Pol, dpatu ba hamo koladdy hathak
Any0 Bén anény athép, yahasorn) molo lokwary ek
ndmb étdOm atu ba WapOmbéy halam molé ek
ndémo aén. 2 *Ba intu notauvin am andy bin ma
ndmo labalina imbir avémald. Nomo malinyad ma
malaiy takatu ba modlbviyar) é&v hadéy mdélé ma
noja lok lemimmaviiyom esak unim lemimhavir).
3 *Lovak Mather) hatak kap0loyin) dontom haldk
alald ba nubuvi am esak yak ndom6 ydhOk én.
4Kilisi anéy linkupik ma dontom, ma Lovak Mather
ma dontom aén iyom. Ma Wapdmbén halam alald
sapén ek naném maler) ek nd6m dogtom iyom. 5 Ma
Any0 Bén ma doyptom, ma évhaviy) ma doytom
aép iyom, ma ithik nan ma dontom aéy havir.
6 *Ma Wapdmbéy dontom ma Kamikbéy dontom
aén iyom. Yani habibom hayo hék alalo 16kth6 vov
ma hadum ku hathak alalo 16kthé ma hamo alald
16ktho6 kapOloniy.

7*Ma Kilisi habi anén wap6m sam hadén alald
tomtom hatom yanida anén lahavir. 8 Hatom
WapOmbéy anén kapya bok hanar nena,
“Yani hamé anéy né vovak lu,

ma halom i hatom né ku kolad6n ba ethak

vulin ba i,
ma hik anén wapdm sam hadén anépy
avomalb.” Kapya Yen 68:18

9 *Ma ab6 atu ba enan nena, “ethak vulin ba i”
hik thé nena yani bok haldk ba halém pik. 10 Ma
Opatu ba halék ba halém, yanida intu hathak ba

* 4:1: Kol1:10 ¥ 4:2: Kol3:12-13 © 4:3: Kol3:14-15 © 4:6:
1K012:6 © 4:7: Lom12:3,6  4:9: Jon 3:13

hi ler) 16kth6 anén vulin ek émbold ndmkama sapén
ba éy0 sin. 11 *Ma yanida intu habi anéy wapdm
sam ba doho ibitak aposel, ma doho plopet, ma
doho né enar) Abé Mavi hadén é daluk, ma doho
nasakin), ma doho kédonwaga éddy avomald hathak
Wap0Ombérn anéy abd. 12 Yani habi anény wapom
sam hadén avOmald takén ek népdpék WapOmbér
anép avomald mather) sapéy ek nindum ku néném
avOmald sa ek embatho Kilisi anéy linkupik loy) ek
imbitak 16klokwar). 13 *Ku takén 10ktho tem ni ba ni
endeba alaldanin) aévhavin 10k auk esak Wapdmbér
Nakadur imbitak béy 10k indum ek alalé sapérn
nambitak kapdlonin dongtom. Ey ma tem alald
nambitak étom any0 talar) te atu ba halumbak ba
anéy daim étom Kilisi da.

14 £ ma tem min namoé étdm avOmena esak
lonbd ami. Ma 1é takatuba édon abOyar) 10k éb0l1ém
londndé ek nesau alaldo ek nimbuliny alalbaniy
aévhaviy) ma tem mirn hatom néyokwir alaldaniy
aévhaviy) ni ba élém étom lovak hayuv baselak
vuak 10k ngwék hik ami. 15 *Mi, alald lexinimbir
avOmald ba nanar ab6 avandy iyom éndéni. Adum
aén ma tem nandumbak ba nambitak étom Kilisi
da. Yani ma avOmal6 évhavin) sapéy iniy) wakadok.
16 Yani havaloy leyvingkupik 16b6l6bd sapén ba
hagégé lon hathak dontom. Bu tomtom da idum
iniy) ku ba idum leyvinkupik takén halumbak bér
16k 16klokwary ma leyinhavir i.

Nosopa lonondé lukmuk

* 4:11: 1K012:28 © 4:13: Kol1:28  4:15: Kol1:18;2:19

17 *Aéy ba yenarn abd te hék ek yanar imbir
mol6. Ma yahanar hathak Any6 Béy anéy athéy
nena miny n0moO étdm 1yé daluk ethak émod aéy
esak lonb6 ami. Mij, inip auk ma ném oyar.
18 1.0k inin) eyala ndmkama ma hatdbm émo6 mo-
marnjinir) bén kapd denar). Théldniy) auk ma thek-
thek 16k ininp) auk mavi mi ba intu ém6 daimbdo
ek Wapdmbén anén 1okmala. 19 Thélo kapdloniy
halbk biry hathak kambom ba intu év i vidor) ek
nesopa ininy thethanak ma min mama ami. Lok
maleyinkilik ek nindum nom 16yg616y lomaloma ni
ba ni.

20 Ma dontom sébok atu ba 6évhaviy Kilisi ma
€don molo hathak lon6ndé yanda. 21 Ma olagnd
abo hathak yani ba 6évhaviry yani ma édéy molo
hathak abd avanoy takatu ba hék Yisu kapo. 22 *Ba
€doy aénték. Kapolomim bd hathak havov mold
ek osopa thethanak lomaloma takatu ba hasau
molo ek imbuling moél6. Ba intu notak kap0lomim
bo takatu ba osopa 23 *ek Wapdmbén indum
moldnim auk imbitak lukmuk anéy. 24 *Ma noja
kap0ldmim lukmuk takatu ba Wapdmbén hapesar
ek numbitak étdm yanida esak anéy mather 10k
théthoy anon.

25 *Aén ba notak aboyar). Alald tomtom bok
abitak hatdom lenvinkupik dor]tom yov ba intu
nonayn ab6 avandy imbigam. 26 *M616 lemim-
manin ma noyabiry) am ek mir) nundum kambom

* 4:17: Lom1:21;1Pi1:14 © 4:22: Lom8:13:Kol3:9 ~ 4:23:
Lom12:2 * 4:24: Stt1:26; Kol 3:10 * 4:25: Sek 8:16; Kol 3:8-9
* 4:26: Sng4:4;Jem 1:19-20

ami. Wak hamirn denarn ma nopesar unim lem-
manin) éy ma miy noyabiny endeba wak énddk
jalom ami 27 ek batu min node lor ek Sadar im-
bitak éy06 ba élém ami.

28 M0l16 te any0 vani ma etak anéy vani. Ma

indum ku mavi esak bay ek épomnom. Eg ma yani
hatdom ném avomald vi atu ba n6mkama mi sa.

29 *Oyabir) vembdlék esak abd kambom. Onar
abo maviiyom ek embatho méloviyar) lorj ek némi
sa 10k ném Wap0Ombén anén wapdm éndén avomald
takatu ba elan)o.

30 *Min undum Wapdmbén anéy Lovak Mather
kap6 malain ami. Lemimimbi nena Lovak
Mathery ma WapOmbén anép sék atu ba bok
habutin haviny) o endeba yani enja o 16k avomald
takatu ba hév i vuli hék kambom anéy ku éndér
waklavoy pik lo ler) anéy dar.

31*M616 notak kobom 6md 16kthango 16k lemim-
manir kether) 16k lemimrarna ba olam kaék 16klala
ma othar anyo vi hathak abé kambom. Avanoér
biy, notak kap6lomim kambom lomaloma takatu
ba lemimhabi hathak any6 yar). 32 *Ma mir nun-
dum aéyny ami. Mi, nundum mavi éndén mélbviyar)
16k n6ném kapolomim éndén i. Ma otak kapolom ek
Opatu ba hadum kambom hadéy o ét6m Wapdmbér
bok hatak kapd hathak mél6nim kambom hathak
Kilisi anéy athén.

* 4:29: Kol4:6 * 4:30: Ais63:10; Ep1:13-14; 1Te 5:19 * 4:31:
Kol 3:8 * 4:32: Mat 6:14; 18:22-35; Kol 3:12-13

S

NO6moé étom deda anény avOmena

1*M616 ma Wapdmbéy anéy avomena ba lahavir
mold bén andy ba intu nosopa vangwam. 2 *Ma
nomo 16k lemimimbirn avémal6 vi ét6m Kilisi bok
lahaviy alalo ba hév ida ek hév alalo sa. Yani hév
anén lokmala hadén Wapdmbén hatom da atu ba ov
vasiny mavi anon.

3 M616 ném6 daimbd ek sek walilin) 16k kobom

lelaik lomaloma ma notak malemimkilik. M616
ma WapOmbény anén avomald mather ba kobom

takén ma min mavi ek mo6l6 ami. 4 Ma mipg
nonar aboé kambom mena abo lokbar 16k abd
sop esak ndm mama ami. Ab0 takén ma kam-
bom ek méld ba notak ma nonary lemimmavi
iyom éndéy Wapdmbén. 5 *Odanod, abd avanony
ma aénték. WapOmbény tem mirn enja yé takatu
ba ethak idum sek waliliy) 16k idum kobom lelaik
lomaloma ma maleyinkilik tho ami. Maleyinkilik
ma hatom év yer) hadény ngok. Né takén tem miy
ném0O WapOmbérn lo Kilisi inir lor 16klinyak kapo
ami. 6 *"Wap0dmbén anéylamanin hathak hapom é
len6ndony kotdy takatu ba idum ném takén. Ba intu
oyabir o ek any0la mir esau o esak ab0 oyar oyar)
ami. 7 Aéy ba oyabiy o ek miry omber) imbiy) i ami.

8*Sabok ma mold hatdm momarninin, ma dontom
1ék ma Anyd Béyp hadum ba mol6 hatém deda. Ba
intu ndmo étdm deda anén avimena. 9 Deda anéy
anodnma aénték. Alald nandum mavilomaloma ba

* 5:1: Mat5:48 T 5:2: Kis 29:18; Hib 10:10  5:5: 1Ko
6:9-10; Kol 3:5 * 5:6: Lom1:18; Kol 2:4,8 * 5:8: Jon12:36; Ep
2:13; Kol 1:13; 1Pi 2:9

nasopa lorondé théthdon ma nabalor) ndm avanor
loy 10 16k nambo6lém maléla takatu ba Anyd Bép

lamavi hathak, 11 Ma avomald takatu ba idum
momarijinify) anéy ku, ma miry) undum ku én dokte

imbiy i ami. Ku éy ma anéy an6y mi ba miy
undum ami. Mi, nungwik kambom éy thé ni yair
ek avOmald 10kth0 négé. 12 NOom mama bén ek
nenar) abo esak né leondon kotdy inir) kambom
takatu ba idum hamo lon kapd. 13 *Ma dontom
deda habi hay6 hék ném takén, én ma hik thé nena
ném takéy ma kambom andy 14 *ek malé nena
deda habi hayé hék ma ndmkama sapén habitak
yain. Ba intu ndm takéy tem imbitak deda imbir
hatom abo atu ba hanar nena,
“M©6106 takatu ba 60ék sOm,

numbiyd énjék nama.
Ma Kilisi tem imbi éyOngék molo étom deda.”

15 *Aéy ba noyabirn am ek ndmo étdm 1é 1dkauk
ma mir) étdm 1é auk mi ami. 16 Kambom loma-
loma 1€k habitak 16klokwar) ba intu nobatho am
lon) 16klokwary esak mavi lomaloma. Yaké wakma
éy ni oyar. 17 Ba intu numir) 16klokwar) ek népém
Any06 Bépy anéy lahavip. Ma mirn ndmo étdm né
auk thoéyothoy ami. 18 *Lok min nondo molo esak
wain atu ba tem imbulin m6l6 ami. Mi, notak
Lovak Mather) ek émd mol6 kap6ldmim six). 19 *En
ma tem noném yer) imbigam wak ndmbép intu, yer
takatu ba hék kapya yer 10k ebam Wapombér anén
athénp ma yern atu ba mather). Noném yer) takéy

* 5:13: Jon3:2021 T 5:14: Ais26:19;Lom13:11  5:15: Kol
45 ¥ 5118 Luk21:34  5:19: Kol3:16

10k kap6ldmim ni éndéy Anyd Béy. 20 *“Wak ndmbén
intu sapéyp ma noném lemimmavi éndény Kamik
WapOmbéy esak nOmkama sapén esak alalbanir
Any0 Béy Yisu Kilisi anén athéy.

Anyoé lo aviewa i inin ab6

21 *M616 othak Oyé Kilisi anén athéy nena
mather ba intu nédmd moldviyar) vibir).

22 *M616 avi takatu ba bok owa anyd yov ma
ndémoé vOnimi vibiyy étbm atu ba 6md Any0 Béry
vibin 23 *ek malé nena yamald hamo vuliyy ek
yanavi hatom atu ba Kilisi hamé vulin ek avomalo
évhavir) 10kth6. Kilisi ma avomald 6d0y évhavir) iniy
wakadok ma avomald 6doy évhavir) ma Kilisi anén
linkupik. Yanida intu hév i bulubip. 24 AvOmal6
évhavin) ethak émo Kilisi vibin) ma aéy iyom ma
yanavi ém0 yamalo vibin esak ndGmkama 16ktho.

25 *Ma mold anyd, lemimimbin vonimi étdm
Kilisi lahavin) avémal6 6d6y évhavi) ba hév anéry
10kmala ek hév i sa. 26 *Yani hadum aén ek
émbOkwin) anén avimald 0d0n évhaviy ininy kam-
bom esakyar 16k abd avandy ek nimbitak mather).
27*Yani hadum aén ek avomald 6doy évhavir) nim-
bitak étdm avi muk te atu ba palumbak mavi 16k
linsin) mavi ma lelaik lo p6p6 mi ma émo mather
ma kambom mi. En ma Kilisi tem endom avi
én éndén yanida. 28 Aéy iyom molo anyo lemim-
bin vOnimi ét0m atu ba lemimhavin lemvimkupik.
Opatubalahavin yanavi ma hatémlahavin yanida.

* 5:20: Kol3:17  5:21: 1Pi5:5  5:22: Kol 3:18; 1Pi 3:1
* 5:23: 1Ko 11:3;Ep1:22 © 5:25: Kol3:19;1Pi37  5:26:
Tit3:5 * 5:27: 2Ko11:2; Kol 1:22

29 Any0 late min hapo6lik hathak yanida linkupik
ami. Mi andy, havakon ba hayabiny mavi hatom
Kilisi hadum hadéy avOmald évhaviry 30 ek malé
nena alalé tomtom ma hatém anéy linkupik anéry
16b616bo.
31 *Hatém Wapdmbéy anén kapya hanar nena,
“Any0 tem etak lambd lo talébé ma esak dontom
imbin yanavi ek thai nimbitak étom kupik
doytom iyom.” Mon Anodn 2:24
32 *Ab0 &y ma abd 16k kup andny bin. Ma dontom
yahayala nena hanar hathak Kilisi 10k avomalo
évhavir). 33 Ba intu mo6l6 any6 tomtom lemimbir
vOnimi étbm oda lemhaviry oda. Ma molo avi
ndném athén bén éndén vonimi.

6

AvOmena lOk lami inin abd

1 *AvOmena, mold ma Anyd Béy anép ba intu
nosopa lemami lo lemtami inir) abd. £y ma mavi.
2 *Wapdmbén anén tabd balabur laumin takatu
bute hanag nena, “Nodovak lemami lo lemtami.”
Ab0 balabury énték ép ma balabuy moy atu ba
Wap0Ombér habutiny ab6é hathak ba hanar, 3 “Udum
aén ma tem ndmo mavi émo pik sawa daim.”

4*Ma yahanar hadén mol6 avomena inin lami
nena noyabirn nalumi mavi 10k noto i ma nondoy i
étOm Any0 Béy anéylahavin. Ma mir nondela iniy
auk ba nundum i leninnana ami.

Alansi lok inin né ku inin abo

* 5:31: Mat19:5 * 5:32: ALK 19:7 * 6:1: Kol 3:20 * 6:2:
Lo 5:16 * 6:4: Sng 78:4; Snd 22:6; Kol 3:21

5 *MO616 né takatu ba unim alar) émd™ nosopa
unim alarn takatu ba ém6 pik iniyy abd. NO6ném
athéyn bény éndén i ma ndémo théld vibin. Nundum
aép 10k kap06lomim ét6m udum Kilisi da anéy ku.
6 Ma min nundum unim alarn anén ku mavi éndéy
wak takatu ba émo6 haviy) mé16 iyom ami. Mi, nun-
dum unim ku mavi wak ndmbér intu sapén, éndéy
wakma atuba ém6 mena mir) émo6 ami. WapOmbén
lahavin) nundum ku éy 16k kap6l6mim étdm udum
Kilisi mo6lonim alar) anéy ku. 7 Nundum unim ku
16k lemimimbiy étém udum Anyd Bén anén ku ma
min anyd inif ku ami. 8 *Lemimimbi nena Anyd
Béy tem ném vuli éndéy avomald tomtom esak inir
ku mavi takatu ba idum, 1é émé alaysi vibin 16k né
takatu ba idum ida inir) ku havir.

9 *Ma mol6 alan takatu ba oyabin unim né ku,
noyabiy i mavi. Miy onar) ab6 takatu ba indum
théldo néko ami. Lemimimbi nena mold 10k thélo
unim Alay ma dontom iyom hamé malak ley). Yani
tem indum ab6 ma mir hathak lahabi avémald
inirn) athéy 16k ku ami. Mi, hathak hadum kobom
doytom hadén avomald 160kthé ba intu noyabin am.

Noba Wapbombéy anény némkama vovak
10Enték ma yenar abd anéy darn ba nodan6 kato.
Numiy l6klokwar esak Anyd Béy anépy 1oklinyak

* 6:5: Kol 3:22-23; Tit 2:9-10; 1Pi 2:18 * 6:5: Né takatu ba iniy
alan ém6 ma anépy 6doy aénték. Gavman anén abd majay hanary
nena théld min hatém netak inin ku 16k alaysi ami. Doho ma bok
ik vovak ba év yak ba né lovak hathak vovak ewa i hatdm inin) né
ku. Ma doho ma év vuli. Ma doho mir) éwé iniy viyar) ami. Ma doho
ma lami ma inin alaysi émd ba intu nali ibitak aéy. * 6:8: 2Ko
5:10; Kol 3:24-25 * 6:9: Lom 2:11; Kol 4:1

bén. 11 *Sadan anéy auk lon kapd hadum ek
esau molo6 ba intu noba Wapdmbén anéy ndmkama
vovak sapény énddk am ma numbiyd numin ek

ungwik vovak. 12 *Alald ik vovak hadén ngokba 16k
ngbk 10k athén ma ngodk takatu ba eyabiy pik anéry
momarijinir) 10k ngdk bomar) takatu ba émo ler). Ma
miy) alalo ik vovak hadéy né pik ami.

13 Aén ba noba WapO6mbén anéy ndmkama vovak
sapén ek waklavony kambom éy hay6, ma tem nu-
mir) 16klokwar) ba ungwik vovak mavi endeba anér

darn ma tem numir denar. 14 *Numir 16klokwar
ba nobaloy ab6é avanoéy loy étdm bokygbp vo-
vak atu ba ovak hayd hék lemimmalim. Ma
nobanginy kobom théthdoy étdm moko boboyirn.
15 *Ma nopOpék am ek nonarn Wapdmbéy anéy
Abd Mavi takatu ba hév labali. Udum aén, ma
hatdém uik vemimkapd bokngop ek vovak. 16 Lok
nobalorn unim 6évhavir) lory) é&t6m moko ek ungwik
ngbk kambom atu anén kom 16k atum sapén voke.

17*Ma noja bulubir atu ba Wapdmbén hév hadén
mol6 étom kulur thekthek. Lok noja Lovak
Mather anéy biny) vovak, &y ma Wapdmbén anér
Ab6. 18 *Ma notery mek ek ndmkama 16kthd étdm
wak sapéy esak Lovak Mather) anén loklokwar) ba
nonar) injik yani liy) ek ném mol6 sa. Lok ndémo 1él1é
ma notery mekloklemimvidor ek avomald mather
16ktho.

19 *Ma notery mek ek ya imbin ek Wapdmbén

* 6:11: Lom13:12;2K010:4 ~ 6:12: 1Pi5:8-9  6:14: Ais
11:5: 59:17; 1Te 5:8  © 6:15: Lom 10:15 © 6:17: Hib 4:12
* 6:18: Luk 18:1; Kol 4:2; 1Te 5:17 * 6:19: Kol 4:3-4; 2Te 3:1

ném abo éndénya ek yangik Ab6 Mavianény aukloy
kapd thé ma mir yako ami. 20 *Lék ma yahamo
koladdy hathak yahawa Wapdmbén anén abdlék
ba yahanar Abd Mavi éy. Aéy ba noter) mek ek
yandum yenar ku dedauy mavi ba yanar abé éy
bén ma miy yako ami.

Abo anéy dan 16k mek

21 *Tikikus tem enar éndéy mold esak maléla
takatu ba hapém ya ek noyala nena yahamo aisé.
Yanima aiyar) anon te ba hadum Any6 Bén anén ku
dedaurn mavi. 22 Ma yahév yani ba hathok ek énjé
mol6 ba enar esak maléla takatu ba hapom yélo ek
indum mol6 lemimmavi.

23 Alal6anin) Kamik Wap6mbér lo Anyo6 Béy Yisu
Kilisi néném y0hok éndén mold yenar) aiyar sapérn
ma nindum ek molé lemimimbiyy am 16k unim
0évhaviny imbitak 16klokwar). 24 WapOmbén anéy
wapOm émo imbir) mold 10k avomald ndmbéy atu
balemimhavir alaldaniry Anyo Bén Yisu Kilisi étdm
wak ndmbéy intu sapérn.

* 6:20: 2Ko 5:20; PIm 9 * 6:21: Ap 20:4; Kol 4:7-8; 2Ti4:12

